
കുടുംബശ്രീ ദേശീയ സരസ് മേള പത്താം  ദിനം
മേളയിൽ പുത്തൻ രുചിയനുഭവം തീർത്ത് തിരുപ്പാച്ചി കിഴി ബിരിയാണിയും, കൊൽക്കത്ത ദം ബിരിയാണിയും
ചെങ്ങന്നൂർ: ഇതര സംസ്ഥാനങ്ങളിലെ വ്യത്യസ്ത ഭക്ഷണ വിഭവങ്ങൾ രുചിച്ചറിയാൻ ദേശീയ സരസ് മേളയിൽ എത്തുന്ന ഭക്ഷണപ്രിയർക്ക് തമിഴ്നാട്ടിൽ നിന്ന് എത്തിയ ആർ.സെൽവിയുടെ നേതൃത്വത്തിലുള്ള ഭാരതിയാർ യൂണിറ്റും പശ്ചിമബംഗാളിൽ നിന്ന് എത്തിയ ബൈരാഖിയുടെ നേതൃത്വത്തിലുള്ള മോരാഖി യൂണിറ്റും ഒരുക്കി വയ്ക്കുന്നത് വൈവിധ്യമാർന്ന രുചി വിഭവങ്ങൾ. ചിക്കൻ ഫ്രൈ, ദോശകൾ, ഫ്രൈഡ് റൈസ്,ചിക്കൻ പക്കോട തുടങ്ങിയ വിഭവങ്ങൾ ഏറെയുണ്ടെങ്കിലും സ്റ്റാളുകളിലെ പ്രധാന താരങ്ങൾ തിരുപ്പാച്ചി കിഴി ബിരിയാണിയും, കൊൽക്കത്ത ദം ബിരിയാണിയുമാണ്.

തമിഴ്നാട് ശൈലിയിൽ ഉണ്ടാക്കിയ ബിരിയാണി വാഴയിലയിൽ പൊതിഞ്ഞുകെട്ടി,അൽപ്പസമയം ആവിയിൽ വേവിച്ച് ഉണ്ടാക്കുന്നതാണ് തിരുപ്പാച്ചി കിഴി ബിരിയാണി.

പശ്ചിമബംഗാളിന്റെ പ്രത്യേക പാചക ശൈലിയിൽ ഉണ്ടാക്കുന്ന കൊൽക്കട്ട ദം ബിരിയാണിയുടെ സവിശേഷത അതിലെ ഉരുളക്കിഴങ്ങും ഗ്രീൻപീസും, കൂടെ കിട്ടുന്ന കോഴിക്കറിയുമാണ്. സ്വാദിൻ്റെ കാര്യത്തിൽ ഈ രണ്ടിനങ്ങളും മേളയിൽ മുന്നിൽ തന്നെ.

തമിഴ്നാടിൻ്റെയും പശ്ചിമ ബംഗാളിൻ്റെയും തനത് മസാല ചേരുവകൾ ചേർത്ത് വ്യത്യസ്ത രീതിയിൽ പാചകം ചെയ്തെടുത്ത ഈ രണ്ട് ബിരിയാണിയിനങ്ങളും മേളയിലെത്തുന്ന ബിരിയാണി പ്രേമികൾ ആസ്വദിച്ചാണ് മടങ്ങുന്നത്.
പബ്ളിക് റിലേഷസ് ഓഫീസർ
കുടുംബശ്രീ

